
SERIE E:  INTERPELACIONES, MOCIONES Y
          DECLARACIONES POLÍTICAS
11-24/MOC-00149. Erabakia, zeinaren bidez Nafarroako Parlamentuak errefusatu egiten baitu Mercosur-en eta Europar Batasunaren arteko merkataritza askeko tratatua
Landa Garapeneko eta Ingurumeneko Batzordeak onetsia.
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Landa Garapeneko eta Ingurumeneko Batzordeak 2025eko urtarrilaren 21ean onetsi zuen honako erabaki hau: “Nafarroako Parlamentuak errefusatu egiten du Mercosur-en eta Europar Batasunaren arteko merkataritza askeko tratatu”. Hona erabakiaren testua:
“Nafarroako Parlamentuak:
1. Errefusatu egiten du Mercosur-en eta Europar Batasunaren arteko merkataritza askeko tratatua.
2. Espainiako Gobernua premiatzen du Mercosur-en eta Europar Batasunaren arteko merkataritza askeko tratatua geldiaraz dezan eta ez dezan  amore eman nekazaritzaren esparruan ezertan ere gehiago.
3. Espainiako Gobernua premiatzen du ez dezan ez sinatu ez berretsi Mercosur-en eta Europar Batasunaren arteko merkataritza askeko tratatua. 
4. Nafarroako Gobernua premiatzen du berehala has ditzan Espainiako Gobernuaren aitzinean egin beharreko zuzemenak Europar Batasunaren eta beste herrialde batzuen arteko ezein merkataritza-akordio motaren baldintzak berrikusteko, "ispilu-klausulak" ezarri ahal izateko eta Europako ekoizleen eta munduko gainontzekoen arteko lehia leial eta bidezkoa bermatzeko. 
5. Nafarroako Gobernua premiatzen du Espainiako Gobernuari eska diezaion Nafarroako lehen sektorearen interesak defenda ditzan Europar Batasunean eta nafar ekoizleak babesteko neurriak har daitezen exiji dezan, akordioak, baldin eta azkenean berresten eta onesten bada, izan ditzakeen ondorio negatiboen aitzinean. 
6. Nafarroako Gobernuari agintzen dio txosten bat egin dezan, Elkartze-akordioak lehen sektorean eta nekazaritzako industrian izanen lukeen inpaktu errealari buruz, bertan jasota zer konpentsazio-neurri hartu beharko liratekeen tratatua onetsiko balitz.
7. Europako Batzordea premiatzen du Europako nekazaritza eta abeltzaintza babestuko duen Nekazaritza Politika Erkidea abian jar dezan eta Nafarroako nekazaritza eta abeltzaintza sektorearen iraunkortasuna berma dezan.
Iruñean, 2025eko urtarrilaren 21ean
Lehendakaria: Unai Hualde Iglesias

